Врз основа на член (да се набројат сите членови во кои стои избори) од Статутот на Студентскиот парламент на Универзитетот “Св. Кирил и Методиј” - Скопје и членовите 392 и 395 од Статутот на Универзитетот “Св. Кирил и Методиј” - Скопје, Студентскиот парламент на Универзитет, на седницата одржана на ден __.__.2008 година со 2/3 мнозинство гласови го донесе следниот:
П Р А В И Л Н И К
за спроведување на студентски избори на Универзитетот “Св.Кирил и Методиј” и факултетите, членки на УКИМ 
Член 1
Со овој Правилник се регулираат прашањата поврзани со спроведувањето на изборите за Претседател на Студентскиот парламент на Универзитетот, изборите за  пратеници на Студентските парламенти на факултетите, како и изборот на Претседател на Студентските парламенти на факултетите.
Член 2
Спроведувањето на студенстките избори е должност и надлежност на Изборната комисија на Студенсткиот парламент на Универзитетот, која преку Изборните комисии при Студентските парламенти на факултетите целосно ги спорведува изборите.
Член 3
Изборната Комисија на Студентскиот парламент на Универзитетот и Изборните комисии при Студентските парламенти на факултетите:
· Се грижат за статутарно спроведување на изборите,
· Утврдуваат дали кандидатите се предложени согласно овој Правилник,
· Во определен рок составуваат листи на кандидати и спроведуваат ждрепка на кандидатите, по што официјалната листа јавно ја објавуваат,
· Донесуваат одлуки за текот и постапката на изборите согласно овој Правилник,
· Составуваат образци за кандатура, записници, гласачко ливче, 
· Ги утврдуваат и објавуваат резултатите од изборите,
· Вршат други работи утврдени или пропишани со Статут или Правилник.
Член 4

Избраните студенти ги имаат правата и обврските определени со Статутот и Правилниците за работа на Студентскиот парламент на Универзитетот, Статутот на Универзитетот, Законот за високо образование и други општи правни акти во кои се определуваат прашања од значење за студентите.
 Член 5
Студентските избори се спроведуваат со тајно, непосредно гласање во фер атмосфера.
Член 6
За спроведување на избори Студентскиот парламент на Универзитетот со 2/3 мнозинство формира Изборна комисија.
Изборната комисија брои 7 члена и тоа:
· 6 студенти, сите од различни научни области, предложени од минимум 3 пратеника, или Студентски парламент на факултет, 
· 1 претставник од стручната служба на Студентскиот парламент на Универзитетот
Член 7

Гласањето за Изборната комисија е јавно.
Член 8
Членовите на Изборната комисија од своите редови на првата седница, со која претседава највозрасниот член, избира Претседател со мандат од 2 години.
Претседателот на Комисијата не смее да биде член на политичка партија, ниту пак да биде пратеник или активист во студентското движење.
Член 9
Мандатот на членовите на Изборната комисија е 2 години.
На местото на студентите, членови на Изборната комисија на кои ќе им заврши статусот студент, се избираат нови од Студенсткиот парламент на Универзитетот од научната област од која доаѓале, предложени од минимум 3 пратеника, или Студентски парламент на факултет. 
Член 10
Членовите на Изборната комисија за својата работа добиваат хонорар определен од Претседателството, а одобрен од Студентскиот парламент на Универзитетот.
Член 11
Изборната комисија одлучува со просто мнозинство.
Член 12
Против одлуките на Изборната комисија може да се поднесе жалба до Студентскиот парламент на Универзитетот во рок од 24 часа од приемот или дознавањето за истата,  а најдоцна во рок од 48 часа од нејзиното донесување.
Против одлуките на Изборната комисија на факултетот кои во втор степен се  разгледани од Изборната комисија на Студентскиот парламент на Универзитетот подосителот има право на жалба во трет степен до Студентскиот парламент на Универзитетот, ако за тоа обезбеди поддршка за расправа од најмалу ¼ од пратениците, членови на парламентот.
Член 13
За полесно организирање на студентските избори, Изборната комисија при Студентскиот парламент на Универзитетот, по предлог на Студентските парламенти на факултетите, Деканските управи на факултетот, формира Изборни комисии на секој факултет пооделено.
Член 14
Изборната комисија при Студенсткиот парламент на факултетот брои 5 члена и тоа:
· 4 студенти, сите од различни студиски години, предложени од Студентскиот парламент на факултетот,
· 1 претставник делегиран од Студентскиот парламент на Универзитетот.
Член 15
Членовите на Изборната комисија од своите редови на првата седница, со која претседава највозрасниот член, избира Претседател.
Претседателот на Комисијата не смее да биде член на политичка партија, ниту пак да биде пратеник.
Член 16
Мандатот на членовите на Изборната комисија на факултетот е 2 години.

На местото на студентите, членови на Изборната комисија на кои ќе им заврши статусот студент, се избираат нови од страна на Изборната комисија при  Студенсткиот парламент на Универзитетот, а на предлог од Студентскиот парламент на факултетот.
Член 17
Членовите на Изборната комисија за својата работа добиваат хонорар определен од Претседателството, а одобрен од Студентскиот парламент на факултетот.
Член 18
Изборната комисија одлучува со просто мнозинство.
Член 19
Против одлуките на Изборната комисија на факултетот може да се поднесе жалба до Изборната комисија на Студенсткиот парламент на Универзитетот во рок од 24 часа од приемот на одлуката. 
Член 20
Резултатите од изборите на секој факултет ги објавува Изборната комисија на Студентскиот параламент на Универзитетот, откако ќе го добие Записникот за спроведувањето на изборите и комплетниот гласачки материјал од Изборната комисија на факултетот.  
Член 21
Изборите ги спроведува Изборната комисија на факултетот, која е посатвена на видливо место во факултетската зграда, во главниот хол или аула.
Член 22

Изборите за пратеници во Студентскиот парламент на факултетот  и Претседател на Студентскиот парламент на факултетот се одржуваат во ист ден.

Изборите за пратеници во Студентскиот парламент на факултетот  и Претседател на Студентскиот парламент на факултетот се одржуваат секоја втора година, а изборите за Претседател на Студентскиот парламент на Универзитетот се одржуваат во втората половина на месец ноември, секоја втора година.
Член 23

Точната дата за одржување на изборите ја одредува Изборната комисија на Универзитетот на првата конститутивна седница која се одржува во текот на месец октомври.

Покрај тоа комисијата итно го отпочнува процесот на предлагање на кандидати за членови на Изборните комисии на факултетите.
Член 24
Изборната комисија при објавата на изборите треба да има во вид дека изборите за пратеници во Студентскиот Парламент на факултетот и изборите за Претседател на Студентскиот парламент на факултетот од една страна и изборите за Претседател на Студентскиот Парламент на Универзитет од друга страна не може да се одржат во иста календарска година.
Член 25

Комисијата изборите ги најавува со Јавна објава за избори, истакната на огласните табли на сите факултети, членки на Универзитетот, во која се наведени неопходните информации и услови за кандидирање на студентите, како и датумот за одржување на изборите.

Јавната објава за избори се истакнува најрано 30 дена пред денот на одржување на изборите.
Член 26
Изборите се спроведуваат преку единствено гласање во работен ден, кое трае непрекинато 8 (осум) часа од 9:00 часот до 17:00 часот.
Доколку има прекин или гласањето започнало подоцна, терминот се продолжува за онолку време колку што гласањето било прекинато или доцнело.
Член 27
Право на глас имаат сите кои соглано Законот за високо образование го уживаат статусот студент на високо образовната институција односно факултетот.
Член 28
За изборот на пратеници во Студентскиот парламент на факултетот, студентите од иста студиска година гласаат исклучиво за кандидатите од нивната студиска година чии податоци се испишани на гласачкото ливче. 
При изборот на пратеници во Студентскиот парламент на факултетот, студентите од истата студиска година заокружуваат онолку броеви колку што кандидати треба да бидат избрани за пратеници од нивната нивната студиска година. 
За изборот на Претседател на Студентскиот парламент на факултетот и Студентскиот парламент на Универзитетот право да гласаат имаат сите студенти кои заокружуваат еден од кандидатите на единственото гласачко ливче.
Член 29
При гласњето на студентот кој гласа, во посебен список се заведува името и презимето, број на индексот и потпис на истиот. 
Индексот или електронската картичка се смета за идентификација на студентот за гласање.
Набљудувачите на кандатите имаат право да на увид на индексот.
На последната страна од индексот се регистрира гласот со печат, кој содржи посебни симболи и кој е различен за секој циклус на избори.
Член 30
Гласањето се извршува со заокружување на редниот број пред името на кандидатот или кандидатите.
За неважечко гласачко ливче се смета она во кое не е заокружен ниту еден кандидат или во кое се внесени други белези освен заокружувањето на редниот број пред кандидатот или кандидатите.
При изборот на пратеници во Студентскиот парламент на факултетот, за неважечко не се смета гласачкото ливче на кое студентот заокружил помалку кандидати од вкупниот број на пратеници што треба да бидат избрани на таа студиска година.
Член 31
Изгледот на гласачкото ливче го утврдува Изборната комисија на Универзитетот.
Гласачкото ливче неопходно содржи: орган кој го врши изборот, име и презиме на кандидатот, печат на Изборната комисија или жиг за избори.
 Изборните комисии на факултетот се задолжени за изработка на гласачкото ливче за изборите на факултетот по препорака на Изборната комисија на Унивезитетот.
Член 32
Средства за спроведување на изборите се обезбедуваат од Буџетот на Студентскиот парламент на Универзитетот, од Студентскиот парламент на факултетот, Универзитетот, факултетите.
Член 33
На 15 дена пред изборите започнува изборната кампања, која трае до пред последниот ден од одржувањето на изборите, кога е и изборен молк.
Кандидатите на изборите имаат еднакви можности за претставување пред студентите.
Претставувањето не може да се врши 24 часа пред денот определен за одржување на избори. 
Член 34
Додека трае гласањето и потоа се води Записник кој го потпишуваат сите членови на Изборната комисија.
Во Записникот се наведуваат следните податоци: бројот на избирачки ливчиња, број на гласови за секој кандидат поединечно, број на неважечки ливчиња, име и презиме на сите членови на Изборната комисија, забелешки за текот и постапката на гласањето.
Записникот потпишан од членовите се доставува до Изборната комисија на Универзитетот.
Член 35
За време на изборите, а и при пребројувањето на гласовите, во местото каде се гласа, односно каде се пребројуаат гласовите можат да присуствуваат и набљудувачи на кандидатите.
Набљудувачите треба да поседуваат легитимација односно потврда потпишана од кандидатот за пратеник односно претседател.
Член 36
Евентуални нерегуларности поврзани со изборите може да пријави секој студент, член на академската заедница, усно на записник, или со посмена подавка до Изборната комисија на факултетот, односно Универзитетот.
Член 37
Право да се кандидрира за Претседател на Студентскиот парламент на Универзитетот има секој студент, државјанин на Република Македонија, кој не е постар од 24 години, кој ги исполнува критериумите и условите определени со Статут и Правилник.
Претседателот на парламентот се избира со мандат од 2 години, без право на повторен избор.
Член 38
Кандидатурата, кандидатот да поднесува до Изборната комисија на факултетот за избор на пратеник или Претседател на Студентскиот парламент на факултет или до Изборната комисија на Универзитетот за избор на Претседател на Студентскиот парламент на Универзитетот најдоцна 10 дена по објавата од страна на Изборната комисија.
Член 39
Кандидатот за избор на пратеник или Претседател на Студентскиот парламент на факултет и за Претседател на Студентскиот парламент на Универзитетот од Изборната комисија добива образец во кој задолжително се внесуваат следните податоци: име и презиме на кандидатот, ЕМБГ, мобилен телефон, потврда за студент, изјава дека не е член на орган на партија или подмалдок, а за Претседател на Студентскиот парламент на Универзитетот и факултет покрај ова и програма за работа.
Кандидати за Претседател на Студентскиот Парламент на Универзитетот може да предлагаат најмалку 5 Студентски Парламенти на факултетите, 30 пратеници од Студентскиот Парламент на Универзитетот или 3000 членови на Студентскиот парламент на Универзитетот. 
Образецот на кој пратениците во Студентскиот парламент на Универзитетот со својот потпис поддржуваат кандидатурата за Претседател на Студентскиот парламент на Универзитетот ја утврдува Изборната комисија.

Образецот на кој членовите на Студентскиот парламент на Универзитетот со својот потпис поддржуваат кандидатурата за Претседател на Студентскиот парламент на Универзитетот ја утврдува Изборната комисија. Потписите се собираат во канцалариите на Студентските парламенти на факултетите.

Изборната комисија со мнозинство гласови од вкупниот број на свои членови ги веруфикува собраните потписи.

Член 40

Изборната комисија по приемот на образците за кандидирање утврдува дали се поднесени во утврдениот рок и дали се составени согласно Правилникот.

Ако Изборната комисија утврди дека кандидатурата е поднесена ненавремено, истата ќе ја отфрли, а ако е непотполна ќе ги повика подносителите да ја дополнат во рок од 3 дена.

Доколку, подносителите не постапат согласно барањето на Комисијата во утврдениот рок, Комисијата нема кандидатите да ги наведе во избирачкиот список.
Член 41

Врз основа на кандидатурите Изборната комисија на факултетот и Универзитетот формираат официјална листа на кандидати за избор на пратеници или Претседател на Студентскиот парламент на факултетот односно Универзитетот.

Кандидатите се наведуваат во официјална листа по пат на ждрепка која ја спроведува соодветаната Изборна Комисија во присуство на кандидатите или нивни претставници во утврден термин од Комисијата.

Ждрепката се одржува најдоцна 5 дена по денот која согласно објавата заврши поднесувањето на кандидатури.
Член 42
За избран Претседател на Студентскиот парламент на Универзитетот односно факултетот се смета кандидатот кој добил мнозинство гласови од запишаните студенти на Универзитетот односно факултетот кои излегле на избори и гласале. 
Член 43
Изборната комисија на Универзитетот е должна најдоцна во рок од 48 часа од затворањето на гласачките кутии јавно да го објави резултатот од изборите.
Член 44

Најдоцна 15 дена од објавувањето на конечните резултати актуелниот Претседател на Студентскиот парламент на Универзитетот односно факултетот е должен да закажи конститутивна седница на која се примопредава должноста на новиот Претседател и новите пратеници.
Член 45

Доколку актуелниот Претседател не закажи констутивна седница во рок од 5 дена од објавувањето на резултатите, тоа можат да го направат 1/2 од вкупниот број на новоизбраните пратеници при изборот на пратеници и Претседател на Студентскиот праламент на факултетот, односно 1/2 од актуелните пратеници при изборот на Претседател на Студентскиот парламент на Универзитетот.  

Член 46

Избраниот Претседател е должен во рок од 3 дена од стапувањето на функција да предложи Претседателство, програма за работа и динамика на активности во наредниот период.

Член 47

 Овој правилник стапува во сила 8-от ден по неговото донесување.
Студентски парламент на Универзитето
“Св. Кирил и Методиј” – Скопје
Претседател

Самоил Малчески

